
Вовед 

 

Република Македонија е една од ретките земји во регионот со само два 

мрежни мобилни оператори, откако пред 9 години се споија тогашен австриски Вип 

и тогашен словенечки Уан, во една фирма, најпрво именувана како оне.Вип, а 

подоцна ребрендирана во А1 Македонија. Вториот мобилен мрежен оператор е 

Македонски Телеком, дел од групацијата на германски Дојче Телеком. 

Како обврска при спојувањето, новонастанатата фирма оне.Вип сега веќе А1 

Македонија, имаше обврска да донесе виртуелен мобилен оператор, со што на 

пазарот влезе познатиот нискобуџетен оператор Лајкамобаел1. По него, следуваше 

влезот на Телекабел2, единствениот оператор на пазарот со македонски капитал.  

Од компанијата ветија дека ќе бидат различни и на нивните корисници ќе им 

понудат квалитетни услуги. Како трет мобилен виртуелен оператор се појави и Грин 

Мобаел3, по што следуваше и четвртиот виртуелен оператор, Мтел4, дел од Телеком 

Србија групацијата. Дополнително, српски Мтел е заинтересиран и за купување5 на 

Лајкамобаел за да се позиционира подобро на пазарот. 

Со тоа, Македонија има два мрежни оператори и четири виртуелни 

оператори, со што на прв поглед пазарот изгледа дека е со голем избор, но во 

основа ситуацијата е поинаква. Според последните објавени податоци6 за пазарот 

од страна на Агенцијата за електронски комуникации, заклучно со последниот 

квартал од 2023 година, состојбата е следна: 

  

 

 

 

 

 

 

 
1 Стартува виртуелниот оператор Lycamobile (time.mk) 
2 Телекабел почнува со мобилна телефонија, нов оператор со префикс 074 (time.mk) 
3 Греен Мобиле нов мобилен оператор со префикс 073 во Куманово » KumanovoNews 
4 Мтел станува и мобилен оператор во Северна Македонија (time.mk) 
5 МТЕЛ ПРЕГОВАРА ЗА КУПУВАЊЕ НА ЛАЈКАМОБАЈЛ - фирмата ќерка на српски Телеком сака да го шири 
деловното работење на македонскиот пазар (faktor.mk) 
6 Информации за состојбата на пазарот за електронските комуникации во мобилна и фиксна телефонија за 
четвртиот квартал од 2023 година - Агенција за електронски комуникации (aek.mk) 

https://time.mk/c/6947dfb677/startuva-virtuelniot-operator-lycamobile.html
https://time.mk/c/19107e80a0/
https://kumanovonews.mk/vesti/green-mobile-nov-mobilen-operator-so-prefiks-073-vo-kumanovo
https://time.mk/c/d45f717ffe/mtel-stanuva-i-mobilen-operator-vo-severna-makedonija.html
https://faktor.mk/mtel-pregovara-za-kupuvanje-na-lajkamobajl---firmata-kjerka-na-srpski-telekom-saka-da-go-shiri-delovnoto-rabotenje-na-makedonskiot-pazar
https://faktor.mk/mtel-pregovara-za-kupuvanje-na-lajkamobajl---firmata-kjerka-na-srpski-telekom-saka-da-go-shiri-delovnoto-rabotenje-na-makedonskiot-pazar
https://aek.mk/%d0%b8%d0%bd%d1%84%d0%be%d1%80%d0%bc%d0%b0%d1%86%d0%b8%d0%b8-%d0%b7%d0%b0-%d1%81%d0%be%d1%81%d1%82%d0%be%d1%98%d0%b1%d0%b0%d1%82%d0%b0-%d0%bd%d0%b0-%d0%bf%d0%b0%d0%b7%d0%b0%d1%80%d0%be%d1%82-%d0%b7-18/
https://aek.mk/%d0%b8%d0%bd%d1%84%d0%be%d1%80%d0%bc%d0%b0%d1%86%d0%b8%d0%b8-%d0%b7%d0%b0-%d1%81%d0%be%d1%81%d1%82%d0%be%d1%98%d0%b1%d0%b0%d1%82%d0%b0-%d0%bd%d0%b0-%d0%bf%d0%b0%d0%b7%d0%b0%d1%80%d0%be%d1%82-%d0%b7-18/


Од вкупно 1.950.114 претплатници на мобилна телефонија: 

 

 

 

Состојбата во однос на приходите обезбедени од мобилни услуги е малку 

поинаква:  

 

 

Врз основа на овие статистички податоци, може да се согледа дека двата 

мрежни оператори се и главни играчи, а учелот по број на корисници или пак по 

удел во вкупниот колач од приходи на виртуелните оператори е незначителен.  

Имајќи го во предвид и планот на српскиот Мтел да го превземе Лајкамобаел, 

уште толку ќе се промени сликата на пазарот на мобилни телекомуникации. Со ова, 

се наметнува дилемата, дали на пазарот има олигопол или сепак прикриен дуопол. 



Токму поради ова, несомнена е потребата од нов трет мрежен мобилен оператор за 

да се динамизира состојбата на пазарот. 

 

Има ли реални услови за влез на нов играч штом има заинтересираност?  

 

Уште во 2018 година, тогашниот министер за информатичко општество и 

администрација, Дамјан Манчевски тврдеше7 дека во Македонија има поволни 

услови за евентуален влез на нов, трет мрежен мобилен оператор и дека тогашната 

Влада ги превзема сите потребни чекори за да се овозможи раздвижување на 

пазарот. 

Иако во предизборната програма на СДСМ во 2017 година беше ветување за 

влез на трет мрежен мобилен оператор беше едно од предизборните ветувања, по 

седум години владеење, не успеаа да привлечат нов играч на пазарот. По првите 

три години на власт и АЕК и Владата тврдеа дека условите се обезбедени, но 

заинтересираност сѐ уште немало. Главен виновник за ова, според тогашниот 

директорот на АЕК, Сашо Димитријоски, била политичката криза во која беше 

земјава.8  

Сега после промената на власта и повторното доаѓање на ВМРО-ДПМНЕ, во 

чие време и настана спојувањето9 на Вип и Уан, новиот потпретседател на Владата 

и министер за транспорт, Александар Николоски најавува влез на нов трет мрежен 

оператор10 - унгарски 4iG. 

Интерес за влез на македонскиот пазар со мобилни услуги имало и порано. 

Најпрво од страна на турски Турксел11 за купување на поранешен Космофон од 

страна на тогашен грчки OTE во 2009 година, како и интересот на бугарскиот 

Виваком како што пишуваа12 медиумите во 2018 година, сега веќе дел од United 

Group. 

Исто така, АЕК во одговорите од пристигнатите коментари за Намера за 

спроведување на јавен тендер со јавно наддавање бр. 0804-3576/2 од 18/12/201813 

заинтересираност покажала и Јeлоу Мобајл за инвестирање во Македонија како 

трет мрежен оператор.  

 
7 Манчевски: Владата создава услови за влез на трет мобилен оператор (slobodnaevropa.mk) 
8 http://tvm.mk/vesti/ohrid/25607-docni-vlezot-na-tret-mobilen-operator-vo-zemjava  
9 Ивановски: Од спојувањето на Вип и ОНЕ се очекува бенефит (a1on.mk) 
10 Николоски го најавува 4iG унгарскиот оператор како трет мобилен оператор во Македонија - МКД.МК 
(mkd.mk) 
11 Турксел подготвува понуда за Космофон (makfax.com.mk) 
12 Бугарски „Виваком“ го купува македонски Телеком?! - Pressing TV 
13 20190129_Komentari_po_javna_rasprava_za_namera_za_objava_na_tender.pdf (aek.mk) 

https://www.slobodnaevropa.mk/a/29058901.html
http://tvm.mk/vesti/ohrid/25607-docni-vlezot-na-tret-mobilen-operator-vo-zemjava
https://a1on.mk/economy/ivanovski-od-spojuvanjeto-na-vip-i-one-se-ochekuva-benefit/
https://mkd.mk/nikoloski-go-najavuva-4ig-ungarskiot-operator-kako-tret-mobilen-operator-vo-makedonija/
https://mkd.mk/nikoloski-go-najavuva-4ig-ungarskiot-operator-kako-tret-mobilen-operator-vo-makedonija/
https://makfax.com.mk/makedonija/84770/
https://pressingtv.mk/makedonija/bugarski-vivakom-go-kupuva-makedonski-telekom/
https://aek.mk/wp-content/uploads/2019/07/20190129_Komentari_po_javna_rasprava_za_namera_za_objava_na_tender.pdf


Интересен е и фактот дека лани, во 2023 година, граѓаните на Република 

Македонија на месечно ниво се разговарале во просек по 109 минути, додека 

годишниот просек изнесува 237 минути14. Од овие факти, несомнено станува јасно 

дека заинтересираност за нов оператор има, но желбата од страна на властите 

отсуствувала. 

Од друга страна останува неизвесно, дали еден од поголемите играчи во 

делот на фиксните услуги, македонскиот операторот Neotel кој нуди домашен 4G 

интернет, за што има добиено радиофрекфенции на користење од АЕК, дали ќе 

биде превземен15 од српски Мтел16. 

Со ова Мтел би добил подобра позиција како стартна подлога за влез како 

трет или четврт мобилен оператор, преку сопствената безжична 4G LTE мрежа.  

Исто така, регионалната групација United Group која што во Македонија е 

присутна преку сателитскиот оператор TotalTV, треба да биде поканета да ја 

разгледа можноста за инвестиции во мобилната и фиксната услуга во државата. За 

потсетување, United Group само во Македонија не нуди фиксни услуги како што се 

домашен интернет и фиксна телефонија. Во делот за мобилна телефонија, пак, 

United group има мобилна услуга во Словенија, Хрватска, Црна Гора, Бугарија и 

Грција, каде што ги имаат комбинирано фиксните и мобилни услуги. 

 

Состојбата на пазарите на мобилни услуги на Балканот17 

 

Но каква е бројноста односно состојбата на пазарите во балканските земји, 

во продолжение: 

 
14 УСТА ДА НЕ СЕ ЗАТВОРИ: Месечно на мобилен по 237 минути - Pari.com.mk 
15 ФАКТОР ОТКРИВА: „МТЕЛ“ ГО КУПУВА МАКЕДОНСКИ „НЕОТЕЛ“ - преговорите успешно завршија, се чекаат 
одлуките на регулаторите (faktor.mk) 
16 СЀ УШТЕ ТЕЧАТ ПРЕГОВОРИТЕ МЕЃУ МТЕЛ И НЕОТЕЛ ЗА АКВИЗИЦИЈА - српската компанија не се откажува 
да стане газда на домашниот оператор (faktor.mk) 
17 https://en.wikipedia.org/wiki/List_of_mobile_network_operators_of_Europe  

https://pari.com.mk/usta-da-ne-se-zatvori-mesecno-na-mobilen-237-minuti/
https://faktor.mk/faktor-otkriva-mtel-go-kupuva-makedonski-neotel---pregovorite-za-akvizicija-uspeshno-zavrshija-se-chekaat-odlukite-na-regulatorite
https://faktor.mk/faktor-otkriva-mtel-go-kupuva-makedonski-neotel---pregovorite-za-akvizicija-uspeshno-zavrshija-se-chekaat-odlukite-na-regulatorite
https://faktor.mk/se-ushte-techat-pregovorite-megju-mtel-i-neotel-za-akvizicija---srpskata-kompanija-ochekuva-da-stane-gazda-na-domashniot-operator
https://faktor.mk/se-ushte-techat-pregovorite-megju-mtel-i-neotel-za-akvizicija---srpskata-kompanija-ochekuva-da-stane-gazda-na-domashniot-operator
https://en.wikipedia.org/wiki/List_of_mobile_network_operators_of_Europe


 

 

 Од оваа табела, може да се заклучи дека само Македонија, Косово и 

Албанија имаат по два оператори, со тоа што во Косово функционира и Телеком 

Србија како трет оператор на дел од територијата, а во Албанија настана спојување 

на операторите пред неполна година, каде веќе има намери за повторно 

воведување на трет мрежен оператор. 

Немањето силна конкуренција во Македонија, односно присуство само на два 

мрежни оператори, постојано е нотирано во извештаите1819202122 за напредокот на 

Македонија кон членството во ЕУ, како забелешка што мора да се адресира во 

блиска иднина. 

 

 
18 Коментар на извештајот од ЕК за напредокот на Р.С. Македонија за 2019 година | Институт за развој на 
електронски комуникации (inrekom.org.mk) 
19 КОМЕНТАР: Извештај 2020 на ЕК за Македонија, со осврт на информатичко општество, медиуми и слобода 
на говор и изразување | Институт за развој на електронски комуникации (inrekom.org.mk) 
20 Осврт на извештајот од ЕК за напредокот на Македонија во полето на информатичкото општество и 
медиумите | Институт за развој на електронски комуникации (inrekom.org.mk) 
21 Информатичкиот напредок и дигиталната трансформација на Македонија: status loading… | Институт за 
развој на електронски комуникации (inrekom.org.mk) 
22 ИНРЕКОМ коментар: Македонија останува во оковот на политички комформизам во поглед на 
дигитализацијата и медиумите | Институт за развој на електронски комуникации (inrekom.org.mk) 

https://inrekom.org.mk/komentar-na-izveshtajot-od-ek-za-napredokot-na-r-s-makedonija-za-2019-godina/
https://inrekom.org.mk/komentar-na-izveshtajot-od-ek-za-napredokot-na-r-s-makedonija-za-2019-godina/
https://inrekom.org.mk/komentar-za-izveshtaj-na-ek-2020/
https://inrekom.org.mk/komentar-za-izveshtaj-na-ek-2020/
https://inrekom.org.mk/izveshtaj_na_ek-2021/
https://inrekom.org.mk/izveshtaj_na_ek-2021/
https://inrekom.org.mk/izveshtaj_eu_2022/
https://inrekom.org.mk/izveshtaj_eu_2022/
https://inrekom.org.mk/komentar_na_eu_izveshtajot_2023/
https://inrekom.org.mk/komentar_na_eu_izveshtajot_2023/


 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Август 2024 година 

Институт за развој на електронски комуникации ИНРЕКОМ Скопје 


